
Banaketa: 

Laguntzaileak:

Bikaintasun ziurtagiria

Udalerrien babesarekin argitaratzen da

JaNirE VirgaLa 

KOLABORAZiOAK

Olatu artifizialik ez Donostian!

Donostiako Udalak olatu 
artifizialen instalazio bat 
eraikitzeko asmoa du 

Martutene auzoko Atondegi gainan, 
itsasotik lau kilometro eskasera. 
Instalazioak ondorio kaltegarriak 
izango lituzke bai ingurumenarentzat 
bai Gipuzkoako surflarientzat, eta 
zazpi elkarte naturzalek eta hainbat 
surflarik Antondegi Berdea – Olatuak 
Itsasoan kolektiboa sortu dute 
proiektua geldiarazteko.

Arrazoi ugari eta sendoak eman 
dituzte (www.antondegiberdea.eus), baina 
labur esanda: proiektu honek ez dio 
surf komunitatearen eskaera bati 
erantzuten, enpresa batek sustatzen du 
eta enpresak badauka antzeko 
azpiegitura bat Aizarnazabalen.

Antondegi Donostiako gerriko 
berdean dago. Azeriak, azkonarrak, 
ginetak, katagorriak eta gardulak 
dabiltza bertan, eta 109 hegazti-
espezie, hala nola galzorian dagoen 
miru gorria. Han sei futbol zelairen 
tamainako instalazio bat eraikitzea, 
harako bidean beste bi hektarea porlan 
sartzea, autoen joan-etorria eta abar, 
ingurune osoa hondatzea litzateke.

Instalazio hauek sarrera garestia 
dute, eta surfaren artifizializazioa 
sustatzen dute, surfak naturarekin 
daukan lotura eta surfaren balioak eta 
kultura desitxuratuz. Gainera, bertan 
surf egiten ikastea errazagoa denez, 
surflarien masifikazioa areagotzen dute 
gertuko hondartzetan. Guztiok dugu 
surf egiteko eskubidea, noski, baina 
mugatuak dira hondartzak, eta nahikoa 
arazoekin bagabiltza lehendik ere. Zer 
sartu nahi gaituzte, “igeriluak egin / 
surflari gehiago sortu / igerileku 
gehiago egin” sorgin-gurpil ero batean?

Bestalde, esan dezagun argi: 
itsasoaren aldamenean olatu 

artifizialak sortzea zentzugabea da 
erabat. Are gehiago klima larrialdi eta 
trantsizio energetiko garaiotan.

Horregatik guztiagatik, Donostiako 
Udalari eskatzen diogu, mesedez, olatu 
artifizialik ez egiteko Donostian. Eta 
garaiz gabiltza! Donibane 
Lohizunerako aurreikusita zegoen 
enpresa beraren antzeko proiektu bat 
geldiaraztea lortu dute duela gutxi, eta 
aurretik Katalunian eta Malagan ere 
geldiarazi zituzten.

Horregatik, mesedez, Aduna, Amasa-
Villabona, Andoain, Asteasu, Larraul, 
Urnieta eta Zizurkilgo herritar guztiei 
eskatu nahi dizuegu proiektu hau 
gelditzearen alde sinatzea. Mesedez 
sinatu: change.org/antondegiberdea

Proiektuaren 
aurka 
sinadura 
emateko, 
eskaneatu Qr 
kode hau 
telefonoarekin.

elkarrizketa

aNDoNi UrBiStoNDo AndOAin
etxebizitzen salmenta eta alo-
kairuaren azterketa orokor bat 
egin nahi dugu. zein da zuen 
zeregin nagusia andoaingo kale 
Nagusiko bulegotik bideratzen 
duzuena?
Alokairuak eta salmentak bi-
deratzen ditugu, eta jarduera 
horri lotuta kudeaketa lan 
handia dago. Bigarren eskuko 
etxebizitzak eskaintzen ditu-
gu, gehienak Andoaingoak 

dira. Ondoko herrietan ere 
aritzen gara, besteak beste 
Amasa-Villabonan, Tolosan, 
Lasarte-Orian, Urnietan edo-
ta Donostian. Lan egiteko 
modua aldatuz doa, eta modu 
telematikoa gailentzen ari da. 
Azken aldian kudeaketa lan 
handia posta elektronikoz edo 
telefonoz egiten dugu, eta 
baita internet bitartez ere. 
Garaiotan, jendea kalera ate-
ratzen denean ez da bulego 

batean hain erraz sartzen. Eta 
internet garaian Fotocasa, 
Idealista eta antzeko webgu-
neetan ez bazaude, ez zara 
existitzen.
zein da lan egiteko ohiko proze-
dura?
Prozesua hauxe da: bezero bat 
etortzen da, bere etxeko giltzak 
ematen dizkit, zer lortu nahi 
duen esaten digu, saldu edo 
alokatu nahi duen zehaztu..., 
baldintza jakin batzuk jartzen 

dira. Guk etxebizitza horren 
balorazioa egiten dugu, egina 
ez badauka. Batzuk balorazioa 
egina dutela etortzen dira. 
Guk, halere, gure balorazio 
propioa egiten dugu. Kasu 
guztirtan. Salneurria gero sal-
tzaileak jarrriko du, baina guk 
balorazioa egin ohi dugu. Nor-
malean bezeroak errespetatzen 
du gure aholkua, baina batzuk 
ez. 

Salneurri bat adosten dugu: 
hilabeteko ordaina, fidantza, 
eta gure webgunearen bitartez 
etxebizitzen salmentara edo 
alokairura bideratutako web-
gune ezagun horietan erakus-
ten ditugu. Bezeroren batek 
interesa erakutsiko balu, ges-
tio osoa egiten dugu: salmen-
taren bat bada, etxea ikusteko 
bisitaldia, dokumentazio guz-
tia lantzea, lan hitzarmena 
sinatzea, notaritzara joatea, 
suministro titular aldaketak 
eta udaletxeari lotutako alda-
keta lanak… Alokairua bada 
ere antzera jokatzen dugu, 
baina errentapeko negozioak 

"Etxebizitzak alokatzeko 
eskaera handia dago, 
baina aukera eskasa da"
aNa irioNdo LEiZARAn ALOKAiRU ETA ETXE SALMEnTEn BULEGOA

18 urte dira higiezinen sektorean lanean hasi zela. Cesar Ramos-ekin elkarlanean, etxeen 
salmenta eta alokairua da euren eguneroko ogia

Higiezinen sektorea bizi-bizi dago, eta pandemiak ez du gerarazi. AIURRI

baditu bere ñabardurak. De-
magun zorrotzagoak garela 
alokatzerakoan, saltzerakoan 
baino. Bezeroak bermerik 
ematen duen aztertzen dugu, 
ematen ez badu arazo asko 
sortzen baitira. Ezezko dezen-
te ematen ditugu, eta alokai-
ruen kasuan, etxe asko publi-
zitaterik egin gabe alokatzen 
saiatzen gara, demanda ika-
ragarria delako. Saiatzen zara 
zure kontaktuen bitartez be-
zeroaren inguruko informazioa 
lortzen, nor den jakitea, fida-
tzeko moduan dagoen jakitea 
edo ez. Zalantzaren aurrean 
ez dugu alokatzen, bitarteka-
riak garelako, eta guregana 
etorri den bezeroak gure al-
detik bermea nahi duelako. 
Bistan da alokairuan etxebi-
zitza jartzen duenak hileroko 
diru saria, eta maizterrak ara-
zorik ez sortzea, nahi izaten 
du. Eta oso lohikoa da hori. 
Norbaitek bere etxea zure es-
kuetan uztea nahiko erantzu-
kizun bada. Beraz, bezero 
horri ahalik eta zerbitzu one-
na emateen ahalegintzen gara. 
Nik nire lana atsegin dut, bai-
na lanaren atal batzuk ez dira 
atseginenak.
egoera zailekin topatu zarela, 
alegia.
Bai, eta egoera zailei aurre 
egin behar zaio. Ezetz esan 
beharra, eta sarri, benetako 
arrazoia aitortzeko komeriak 
izaten dira. Gurean badugu 
egoera berezi bat: etxea alo-
katu nahi duenari kosta egiten 
zaio atzerritarrei etxebizitza 
alokatzea. Ez dute nahi izaten, 
eta geroz eta gutxiago bada 
ere, badago jokamolde erre-
pikakor bat. Orduan, nola 
adierazi hori etxebizitza alo-
katu nahi duen bezeroari? Ez 
da lan erraza. Eta jabearen eta 
bezeroaren artean, azkenean, 
aurpegia ematen duguna gu 
gara. Ez da samurra, une zai-
lak dira. 
atzerritar askok, ordea, alokairuan 
bizitzea beste aukerarik ez dute.
Atzerritar askorekin hitzartzen 
ditugu alokairu-hitzarmenak, 
baina badira ezezkoa eman 
behar ditugun kasuak, beze-

roak horrela eskatuta. Eta 
zaila da. Alokairu bila datozen 
ia guztiak formalak dira, hitza 
eman eta betetzen duten ho-
rietakoak dira. Baina aurriri-
tziak ditugu, bereziki  jatorri 
jakineko pertsonekiko. Baina 
haiek ere lanera etorri dira, 
bizitza aurrera ateratzera. Nik 
ez dut partekatzen irizpide 
hori, baina bezeroak agintzen 
du. 

Gai honen bueltan psikolo-
go jardunean aritzea dagoki-
gu. Jarrera hori urteekin mu-
rrizten ari da, dena esatera. 
Hamar urte atzera askoz han-
diagoa zen kanpokoei ez alo-
katzeko joera hori. 
zein da normalean zuengana 
hurbiltzen denaren profila?
Alokatu nahi dutenen profila 
oso zehaztua dago: Atzerrita-
rra; edo bikote gazteak; ba-
nandutako bikoteak, etxebi-
zitza erosi ezin dutenak gu-
txienez %20a aurreztua eduki 
behar duelako.
eta zer da nagusitzen dena? Sal-
menta ala alokairua?

Negozioaren bolumen osoari 
erreparatuta, %70a salmenta 
da, eta %30 inguru alokairua. 
Negozioaren ikuspuntutik 
askoz hobea da guretzat sal-
menta bat egitea, salerosketan 
diru kopuru handiagoak mu-
gitzen direlako. Eta behin 
salmenta eginda, gure bitar-
tekaritza lana egiteagatik ko-
misioa jaso eta kitto harrema-
na. 

Alokairuen kasuan etxebi-
zitzaren jabea eta alokatzen 
duenaren arteko jarraipena 
guk geuk egiten dugu. Kon-
tratua bost urtekoa bada, bost 
urtera luzatzen da gure lanal-
dia. Eta alokairuetan gora-
beherak sarri gertatzen dira. 
Adibide askoren artean fak-
tura bat nork ordaindu behar 
duen, galdararen errebisio bat 
nork ordaindu behar duen. 
Salmenta batean zein da zuen 
komisioa, jakiterik baldin bada-
go?
Portzentai bat jaso ohi dugu. 
Etxebizitzaren salmentaren 
kasuan, adibidez, saldutako 

prezioaren %3a. Saltzen ez 
badugu, sosik ez dugu jasotzen. 
Eta egin beharreko lan guztiak 
gure gain hartzen ditugu. Be-
zeroak ez du ezer egiten, sal-
menta onartu baino ez. He-
rentzia bidezko kasu asko 
etortzen zaizkigu, eta eskerrak 
Cesar Ramos nire lankidea 
abokatua den. Zeren eta kasu 
batzuk oso konplikatuak dira. 
Alokairuan, alokatzen duena-
ri etxeak hilabete bategatik 
daukan kostua eskatzen diogu. 
Alokairuak 600 euro balio badu, 
hori da eskatzen dioguna. 
Trukean gestio lan guztia guk 
egiten diogu, kontratuak irau-
ten duen epe osoan. 600 euro 
hiru edo bost urtetan jarrai-
pena egitearen truke. Edo 
kontratuan jarritakoak iraun 
bitartean. Badira alokatutako 
etxebizitza batean hamarkada 
bat edo gehiago dauden be-
zeroak. Etxebizitza horien 
bezeroei lehen hilabetea ko-
bratzen diegu, baino gehiago 
ez. Eta gure bitartekaritza behar 
badute, ematen diegu, noski. 
Etxegintza sektorean eskain-
tza zabala dago. Batzuk alo-
kairu kontratuaz arduratzen 
dira, eta kitto. Gu bestela ari-
tzen gara, eta bitartekaritza 
egiten jarraitzen dugu.
zein da garaiotan duzuen lan 
bolumena?
Alokairuan ditugunak publiko 
ez egitea nahiago dut, bule-
gora jende piloa bertaratuko 
litzatekeelako. Eskaera handia 
dago, eta aukera oso urria. 
Eskualdean, Euskal Herri osoan 
bezalaxe, salmentarako joera 
ia erabatekoa da: %90tik gora. 
Eta arrazoia deigarria bezain 
sinplea da: Ez gara fidatzen 
alokatu dezakeenarekin, bel-
durra ematen dio etxea haus-
tea, edo ez ordaintzea… 

Noizbehinka halakoak ger-
tatzen dira, baina ez da inolaz 
ere ohikoena. Horregatik ha-
marretik bederatzi kasutan 
salmentara jotzen da. Ez dago, 
ez daukagu Euskal Herrian 
alokairurako mentalitaterik. 
Kosta egiten zaigu, eta askok 
uste dute alokatuz gero etxea 
hautsiko dietela. Batez 

elkarrizketa

Ana Iriondo, Leizaran alokairu eta salmenta bulegoan.  AIURRI

"KaNPoKoEi 
aLoKatzEKo 
aUrriritziaK 
DitUgU oraiNDiK" 

"aLoKatzEKo 
ESKaEra haNDia 
Dago, Eta aUKEra 
oSo Urria" 

ere atzerritarrekin ematen 
da jokabide hori. Gero eta gu-
txiago, zorionez, baina beldur 
hori badago. 

Alokairuaren salneurria ga-
restia dela esan behar da. 600, 
650 eurotik gorakoa da hila-
betekoa da. Diru kopuru ho-
rretatik behera ez dago gauza 
onik. Saldu ditugun etxebizi-
tzen erosleen perfila 50 urte 
inguruko herritarra da, bere 
etxebizitzaren hipoteka or-
daintzez bukatu duena, eta 
beste etxebizitza bat erostera 
animatu dena. Alokairuan 
jarri nahi du bigarren etxebi-
zitza hori, eta alokairuarekin 
etxea ordaindu, eta jubilazioa-
ri begira beste diru sarrera bat 
eduki. Bereiztu diren pertso-
nek eta bikote gaztek osatzen 
dute eroslearen profila.
Covid-19 garaian, zer nolako 
mugimendua antzematen duzue?
Mugimendua dago azken al-
dian, eta pandemiarekin zeri-
kusi zuzena duela uste dut. 
Jendeak aurreztu egin du azken 
urte eta erdian, ez du dirurik 
gastatu, ezin duzulako bidaia-
rik egin, aisialdian gastatu… 
Jendeak dirua aurreztu egin 
du, eta orain aurrezki horiek 
etxe batean inbertitzeko nahia 
erakusten ari da. Dirua merke 
dago bankuetan, eta etxearen 
salneurriaren erdia, edo erdia 
baino gehixeago suposatzen 
duen kreditua ordaintzeko 
erraztasuna ikusten du. Eta 
nahi duzunerako bigarren etxe 
bat daukazu jabetzan. 

Pandemia garaian asko eta 
azkar saldu genituen. Baina 

aukera ona izan denean, be-
reziki. Jendeak etxebizitza on 
bat nahi duelako. Eta ona dio-
danean hiru logelakoa, igo-
gailua eta bi komuneko etxe-
bizitza bati buruz ari naiz.
atetik sartzen den bezeroaren 
zain zaudete, ala zuek ere mer-
katua aztertzen duzue?
Noski. Gure kabuz, merkatu-
ratzen diren etxebizitza inte-
resgarriak bilatzen ahalegin-
tzen gara. Etxebizitza on bat 
saltzekotan dagoela jakiten 
dugunean, edo salgai jartze-

ko asmoa dutela aditzen du-
gunean, gure bezero bereziei 
jakinarazten diegu aurrena, 
aukera hori egon daitekeela 
iragarriz. Askotan bezero ho-
riek izaten dira, txutxumu-
txuren bidez zerbait iritsi 
zaiela, eta gu informazio 
zehatza lortzen ahalegintzen 
gara. Ez nuke nahi irakurleak 
harroputzak garela pentsatzea, 
baina informazioa lortzeko 
garaian eraginkorrak gara. 
Belaunaldi guztietan gertatu ohi 
da herri batean jaio eta beste 

batera bizitzera doan pertsona, 
edo familia. zein joera nagusitzen 
dira?
Nire esperientziatik hitz egin-
go dizut. Urnietarra naiz eta 
Urnieta eta Andoain artean  
lau kilometro besterik ez dau-
de, baina badago halako muga 
handi bat bi herrien artean. 
Eta muga diodanean, udalerri 
bakoitzak duen joera zehaztu 
nahiko nuke. Andoaingo jen-
deak Tolosaldera jotzen due-
lako, jarduera askotarako. Eta, 
aldiz, eta urnietarrek Hernani 
eta Donostia aldera. 

Andoainen egiten dugu lan, 
batez ere. Andoain eta Urnie-
ta arteko biztanle mugimendua 
oso apala dela esango nuke. 
Andoaingo jendea lehenago 
joango da bizitzera Amasa-
Villabonara edo Lasarte-Oria-
ra, Urnietara baino. Urnieta-
rra nekez etorriko da bizitze-
ra, Andoainera. Hernani, As-
tigarraga edo Donostialdea 
aukeratuko ditu lehenago.   
zeintzu dira zuen bereizgarriak?
Gure jarduteko moduaren be-
rezitasunak lau dira: seriota-
suna, konfiantza, diskrezioa 
eta arreta ona. Batzuetan estres 
handia eragiten duen lana da, 
mila hari mutur lotu behar 
direlako. Herentzien, adibidez, 
senideen artean liskarrak sor-
tzen baitira. Bikote banaketak 
ere konplikatuak izaten dira. 
Baina kasu guztietan seriota-
sunez eta diskrezioan lan egi-
tea ezinbestekoa da, bezeroa-
rekin konfiantzazko harreman 
bat izatea behar beharrezkoa 
baita.

Ana Iriondo etxebizitza saltzailea. AIURRI

"SEriotaSUNEz 
Eta DiSKrEzioaN 
LaN EgiN BEhar 
Da"

"garaia 
aProPoSa Da, 
DirUa MErKE 
Dago BaNKUEtaN"

aLBa caBrEra JaUrEgi AndOAin
1921. urtean, Andoaingo Bas-
tero etxean jaio zen Martin 
Ugalde Orradre Andoain he-
rrian, hain zuzen ere, orain 
mendebete. Alabaina, nahi 
baina azkarrago joan behar 
izan zen etxetik, sorterritik; 
joan baino gehiago, ihes egin 
behar izan zuen, zuten: ha-
mabost urteko Martin gazteak 
eta bere familiak, aitaren ideo-
logia abertzalea medio. Erbes-
tera jotzea besterik ez zuten 
izan Gerra Zibila hasi zenean. 
Hala, zenbait urtez sakabana-
tuta ibili ondoren, Caracasen 

elkartu zen familia, hots, bi 
hamarkadatik gora beren etxe 
izan zen hirian. 

Venezuelako hiriburuan 
bihurtu zuen Ugaldek bere 
afizioa ofizio: bizitza idazke-
tari emana, Latinoamerikan 
eman zituen lehen urratsak 
literaturan zein kazetaritzan. 
Gaztelaniaz, lehenik, eta, he-
rriminak bultzatuta, euskaraz, 
gero, uzta oparoa utzi zuen: 47 
liburu, 50 liburu zati eta 1500 
artikulutik gora egin zituen.

Dena den, hitzetatik harago 
jo zuen bere sormenak, eta 
jaioterriarekin sentitutako bai 

loturak, bai konpromisoak 
euskalgintzako ekintzaile erre-
ferente bilakatzea eragin zuten, 
batez ere, etxera itzultzean. 
Hamaika mugarriren lekuko, 
buru-belarri aritu zen lanean, 
besteak beste, euskal kazeta-
ritzaren susperraldian: tartean, 
Euskaldunon Egunkariaren 
sorreran konpromezu handia 
erakutsi zuen. 

Hori horrela, efemeride bati 
eutsi nahi izan dio aurten eus-
kalgintzak: Martin Ugalde 
andoaindarraren jaiotzaren 
mendeurrenari, hain justu. 
Ondorioz, makina bat ekital-

di egingo dira datozen hila-
beteotan, eta horiexek iragar-
tzeko bildu dira orain gutxi 
zenbait eragile eta erakunde 
politikoetako ordezkari, idaz-
learen izena daraman Andoain-
go parkean, Martin Ugalde 
kultur parkean: Eusko Jaurla-
ritza, Gipuzkoako Foru Aldun-
dia, Andoaingo eta Hondarri-
biako udalak, Elkar Fundazioa, 
Berria Taldea, Jakin, Euskal 
Idazleen Elkartea eta Martin 
Ugalderen familia.

Kazetari andoaindarraren 
erretratu sakona egitea ardatz, 
askotariko hitzorduak anto-
latu dituzte, antolatzaileen 
esanetan, bi helburu nagusitik 
abiatuta: alde batetik, Martin 
Ugalde gogoan izatea, euskal 
kulturari egindako ekar-

Mende bete hitz
Ehun urte igaro dira Martin Ugalde kazetaria, idazlea eta politikaria jaio zenetik. Hori dela eta, 
ekitaldi-sorta antolatu da andoaindarra omentzeko asmoz. Besteak beste, solasaldiak, 
antzezlanak, film proiekzioak eta sariketak izango dira aurki

Martin Ugalde Orradre, 1996an, Hondarribiako etxean”. AIURRI

pen nabarmenengatik; 
beste alde batetik, idazlearen 
lana azaleratzea, izan ere, “ar-
tista ezagutzeaz gain, garran-
tzitsua da hark egindako la-
naren berri izatea”.

ugalde gogoan
Erakusketa batek ireki du eki-
taldi-sorta, kutsu biografikoa 
duen esposizio batek. Prota-
gonistaren bizitzan ez ezik, 
bere obran barrena murgil-
tzeko aukera ere paratzen dio 
ikusleari, eta, jada, ikusgai 
dago Hondarribiako Arma 
plazan, horixe izan baitzen 
andoaindarraren bizileku de-
serritik itzuli ondoren. Hala 
ere, urteko azken hilabeteetan 
Andoaini bisita egingo dio 
erakusketak, Bastero Kultur-
gunean, azaroaren 5etik aben-
duaren 4ra bitarte.

Esposiziotik hitzaldi-ziklora 
salto egiteko aukera izanen 
du herritarrak, zeren urrian 
askotariko berbaldiak antola-
tu baitira, guztiak Ugalderen 
ekarpena oinarri: andoainda-

rraren emari aberatsa nola, 
hitzaldiak hala, askotariko 
alorrak izango dira hizpide, 
esate baterako, literatura, ka-
zetaritza, politika eta abar. 
Gainera, antolatzaileek aurre-
ratu legez, Larraitz Ariznaba-
rreta, Nerea Azurmendi, Anjel 
Lertxundi eta Iñaki Uria izan-
go dira, besteak beste, hitzor-
duen gidari. 

Bestalde, andoaindarraren 
idatziak sekula galdu ez dai-
tezen, lan publikoak digitali-
zatuko eta sareratuko dituzte. 
Hark ereindako uzta urria ez 
bada ere, egileari berari bu-
ruzko 120 bat lan zabalduko 
dira. Hari horri tiraka, Ugal-
deren idatzien maitaleek ar-
tistaren obra baten irakurke-
ta jarraitua egiteko aukera 
izango dute azaroaren 11n, 
Martin Ugalde kultur parkean 
bertan. Hori horrela, egun hori 
bera baliatu dute antolatzaileek 
lan publiko digitalizatua za-
baltzeko. Halaber, azaroaren 
17an (data baieztatzeke) Josu 
Martinez zinegilearen eta iker-

tzailearen “Jainkoak ez dit 
barkatzen” filma proiektatuko 
da Basteron, Ugalderen elka-
rrizketa bat duelako ikus-en-
tzunezkoak abiapuntu. Ildo 
beretik, dokumentalaren egi-
lea bera bertaratuko da hitzor-
dura solasaldia egiteko. 

Sortzaileentzat aski ezaguna 
den Martin Ugalde kultur be-
kak ere garrantzia izango du 
egitarauan. Alta, orain bi urte 
beka jaso zuten kideek beren 
lanaren emaitza aurkeztuko 
dute. Gainera, urteroko ohi-
turari eutsita, Martin Ugalde 
ipuin-sariketa ere antolatu du 
Andoaingo Udalak azaroaren 
10ean 10-17 urte bitarteko 
gazteentzat. Berezia izango 
da aurtengoa, mende laurden 
betetzen baitu lehiaketak.

Andoaindarrentzat ez ezik, 
euskaltzale ororentzat ere bi-
deratutako egitaraua antolatu 
dute, zeren euskal herritar askok 
jarraitu dute gertutik Ugaldek 
utzitako arrastoa. “Familia gu 
bagaitu ere, aitak etxeko asko 
bildu zituen bere bizitzan”, dio 
Unai Ugaldek, idazlearen se-
meak, “Martinen proiektua ez 
zen proiektu pertsonala, ez eta 
epe laburrekoa ere”. 

Horrenbestez, semeak uste 
du kazetariari badela zer ika-
si: “Ehun urteko ibilbidea 
ospatu behar dugu eta belau-
naldi oso bati eskertu eginda-
ko lana eta sakrifizioa, nahiz 
eta aita erreferente izan, asko 
direlako buru-belarri jardun 
dutenak”. Ehun urte atzera 
begira ipini ditu 2021. urteak 
euskaltzaleak, mende oso bat 
bete zuelako andoaindarrak 
hitzez, literaturaz zein kaze-
taritzaz. Bada, aurrera begira 
ipintzeko garaia ere badela 
dio Ugalderen semeak, beste 
horrenbeste urtez ere eten ez 
dadin kultur emaria. 

Martin Ugalde gogoan izateko hamaika hitzordu antolatu dituzte hainbat eragilek eta erakunde publikok.  AIURRI

"NirE aitaK 
EtxEKo aSKo 
BiLDU zitUEN BErE 
BizitzaN"

Gomutan izatea, ezinbesteko
“Etxekoa zuen euskara Marti-
nek, eta oso ondo gorde zuen 
Venezuelan bizitako urteetan”. 
Manuel Larramendi Kultur 
Bazkunako kide da Jon Unanue, 
eta gertukoa zuen Ugalde, bai-
ta bere familia ere, batik bat, 
idazlearen azken urteetan. 
Horrez gain, harreman estua 
zuen andoaindarrak erakun-
dearekin, ohorezko lehenda-
kari izendatzeraino. 

Miresmen handiz errepara-
tzen die Unanuek Ugalderen 
hitzei, eta andoaindarraren 
literaturak “doinu berezia” 
duela dio. Gaztelaniaz zein 
euskaraz jardun zen bere tes-
tuetan, eta bai Euskal Herrian, 
bai ozeanoaren beste aldean 
erreferente bihurtu zen. “Os-
pea eskuratu zuen Venezuelan; 
bertan, bidea egina zuen”, 
ekarri du gogora Kultur Baz-
kunako kideak, “alabaina, 
olatuaren aparrean zegoela, 
bat-batean, bertako bizitza 
erosoa atzean utzi eta Euskal 
Herrira itzuli zen, euskaraz 
idazteko asmoz. Horixe izan 
zen bere apustua, herriminak 
bultzatuta”. 

Nerabezaroan agurtutako 
Euskal Herriarekin alderatuz 
gero, oso bestelakoa zen sor-
terriarekin egin zuen topo 
itzultzean, “bere burua harra-
patuta ikusi zuen” ezezaguna 
zitzaion testuinguruan. Una-
nueren esanetan, ez zuen 
jendarte normalizatu batekin 
egin topo, ez eta hizkuntza 
aldetik ere, izan ere, euskara 
batuaren eta euskalkien arte-
ko talka puri-purian zegoen 
garai hartan. Politikoki ere 
herri desegonkorrean lur har-
tu zuen, Frankismoaren biha-
ramunak lurraldeari utzitako 
zauriekin. 

Nolanahi ere, loraldian ze-
goen euskal kulturgintza, eta 

Saizarbitoriaren “Egunero 
hasten delako” eleberriaren 
gisako obrek argia ikusi zuten 
garai hartan. Hala, erakunde-
ko kideak azaldu du “jada 
jokoan zegoen partida batean” 
sartu behar izan zuela Ugaldek, 
hots, idazle handien pareko 
egon nahi zuen andoaindarrak, 
baita lortu ere, “Hiltzaileak” 
(1985) lanarekin. 

Kazetaritzan son handia lor-
tu zuen, eta literaturan oztopo 
gehiagorekin egin zuen topo 
bidean, adibidez, “Las brujas 
de Sorjin” (1975) obrarekin. 
Unanuek adierazi legez, Lati-
noamerikako idazkera zuen 
Ugaldek, errealismo magikoa 
deritzon korronte literarioaren 
zertzeladak oinarri, baina Eus-
kal Herrian ez zen estilo hori 
hain erraz sartzen begitik. Esa-
nak esan, euskarazko ipuingin-
tza modernoaren aitzindari 
izatea lortu zuen andoaindarrak.

“Iruditzen zaigu egile bati 
egin dakioken omenaldirik 
handiena dela bere obra eza-

gutzera ematea, bizirik irau-
narazteko”, dio Jon Unanuek. 
Hori horrela, andoaindarra 
gogora ekarri asmoz, Manuel 
Larramendi Kultur Bazkuna 
ere egitarau biribila osatzeko 
lanean ari da. 

Hiru ardatz nagusitan be-
reizten du Unanuek erakun-
deak kazetariari egin nahi dion 
gorazarrea. Lehenik, eta behin, 
idazleak egindako ipuinen 
edota antzezlanen bat taula-
ratzea dute xede. Dena den, 
epe luzera begirako proposa-
mena dela dio Kultur Bazku-
nako kideak, ez baita ahun-
tzaren gau erdiko eztula ikus-
kizuna oholtzara eramateko 
egin beharreko prestaketa-
lana.

Halaber, Ugaldek utzitako 
askotariko obrak lau haizeta-
ra zabaldu nahi ditu erakun-
deak: argitaratu diren nahiz 
sekula argia ikusi ez duten 
lanekin. Horrela, hiruzpalau 
urtetako egitasmotzat jo du 
Unanuek hori. Gainera, hiru 

urte barru andoaindarraren 
heriotzaren 20. urteurrena 
izanen da. 

Bien bitartean, beraz, kon-
taketen bilduma egin nahi 
dute erakundetik, Andoaingo 
Udalarekin elkarlanean. Inoiz 
argitaratu ez diren obren artean 
(kazetaritza-lanak, literatura, 
saiakera...), arreta berezia ipi-
ni die Unanuek Ugalderen 
gutunei, izan ere, “oso idazle 
ona zen, eta idatzitako zein 
jasotako eskutitzen bidez bere 
irudia datorkizu burura”.

Azkenik, duela ia bi hamar-
kada hasitako proiektu bati 
eutsi nahi dio erakundeak: 
2003. urtean CD batean gorde 
zituzten “Hiltzaileak” lanaren 
kontakizunak. Audio gisa ka-
leratu zen egitasmoa; orain, 
egungo paradigmari eutsi 
nahian, CD hori podcast for-
matuan zabaltzeko asmoa du, 
eta interneten zintzilikatu, 
ilustrazioen laguntzarekin. 
Azken hori azaroan iritsiko da 
herritarren eskuetara. 

Horrenbestez, Ugalderen 
beraren obra ezagutzera era-
matea eta plazaratzea dago 
Manuel Larramendi Bazku-
naren egitarauaren oinarrian, 
hain zuzen ere, Unanuek adie-
razi bezala, “pertsona leial eta 
bizkorrak” utzitako ondarea 
azaleratzeko”. Hamaika dohain 
zituen, oso errealista zen”. Eta 
errealismo horretatik era ho-
beezinean jakin zuen bere 
hitzen eskutik irakurlea fik-
zioan murgiltzen. Kultur Baz-
kunako kidearen hitzetan, 
zaharkiturik gelditzen ez den 
literatura freskoa da Ugalde-
rena, “jendearen gogora, oso 
erraz iristen den idazlea da 
Martin Ugalde, narratiba gi-
zatiarra duelako, hurbilekoa. 
Irakurleari sartu behar zaion 
lekuraino sartzen da bere li-
teratura”.

Andoaingo seme kuttun izendatu zutenekoa, Txillidarekin batera. AIURRI

"NarratiBa 
gizatiarra DU 
UgaLDEK, 
hUrBiLEKoa"

"oSo oNDo gorDE 
zUEN EUSKara 
VENEzUELaN Bizi 
izaN zENEaN"

xaBiEr LaSa AndOAin
111 Akademiak Pello Lizarral-
deri (Zumarraga, 1956) eman-
go dio 2020ko 111 Akademia-
ren Saria, datorren ekainaren 
10ean Amasako Hika txako-
lindegian egingo den ekital-
dian. Akademiakideek Liza-
rralderen "Argiantza" eleberria 
izendatu dute 2020ko liburu-
rik gogokoen. 117 akademia-
kidek parte hartu dute aur-
tengo izendapenean, urtarri-
la eta apirila bitartean buru-

tutako hiru bozketa txandetan. 
Lizarralderen lanak Joxean 
Agirreren "Nobela errealista 
bat" eleberria izan du lehia-
kide, azken bueltan.

Iazko etenaren ostean, aur-
ten jendaurreko sari-emate 
ekitaldia egiteko asmoa du 
111 Akademiak. Aforoa mu-
gatua izango da, eta egoerak 
eskatzen duen segurtasun 
neurriak beteko dira. Sarituak 
merezimenduak entzungo 
ditu, ekitaldian bertan.

argiantza
1982an kokatuta dago, herri-
ko zinema-aretoen gainbehe-
ra betean. Protagonista zine-
ma-aretoak kudeatzen dituen 
enpresa bateko gerentea da. 
Adinean gora doa, eta enpre-
sak egin dion enkargua bete-
tzeko Euskal Herrian barrena 
murgilduko da.

111 Akademiako kideek ho-
nela deskribatu dute eleberria: 
"Mundu bati, izate eta bizi-
tzeko aldarte bati ematen zaion 

adioa. Atzean gelditzen den 
mundu horren arnasa eta den-
boraren sosegua sentiarazten 
dizkio egileak irakurleari. Li-
teratura ale bikaina da Liza-
rraldek osatu duena. Obraren 
laburpena irakurri ondoren 
ez dirudi irakurlea inora era-
mango duenik, baina bere 
idazkeraz lantzen duen poe-
tika bikaina da, deskribapen 
hutsak benetan gozatzeraino 
harrapatzen du irakurlea eta 
bertan egoteraino lekualda-
tzen. Idazkera maisutasun 
osoz erabiltzen du oso arike-
ta ausart batean eta emaitza, 
zinez, ederra da".

Hogeita bosgarren edizioa, 
aurtengoa
Mende laurdena bete du aur-
ten Euskal Herriko irakurleek 
ematen duten sariketak. Ma-
nuel Larramendi Kultur Baz-
kunak 1996an jarri zuen abian 
Beterriko Liburua literatur 
aipamena, gerora 111 Akade-
miaren Saria bilakatu zena. 
Euskal irakurleari literaturaren 
plazan hitza eta protagonismoa 
ematea dute xede. Joxean Agi-
rrek irabazi zuen lehen edizio 
hura Elgeta obrarekin, eta 
gutxi falta izan zaio idazle az-
peitiarrari 25. urteurrenean 
berriz ere saridun izateko.

Iazko sariduna Karmele Jaio 
izan zen, "Aitaren etxea" ele-
berriagatik. Izurrite betean, ez 
zen sari banaketa ekitaldirik 
egin. Akademiakideen ordez-
karitza bat Gasteizera hurbildu 
zen, idazleari saria emateko.

Egoera hobea izanik, aur-
tengoan ekitaldia berreskura-
tzeko ahalegina egin da. Ama-
sako Hika txakolindegian 
izango da, 2019ko edizioko 
kokalekua errepikatuz. Ordu-
ko hartan sariduna Harkaitz 
Cano izan zen, "Fakirraren 
ahotsa" eleberriagatik.

Ekainaren 10ean izango da sari-emate ekitaldia Hika txakolindegian. AIURRI

111 akademia Saria  
hika txakolindegian
Manuel Larramendi Kultur Bazkunak sustatzen duen 111 Akademia Sariaren aurtengo sari 
banaketa ekitaldia Amasako Hikan izango da, 2019ko edizioari jarraipena emanez. Aurtengo 
sariduna Pello Lizarralde izango da, epaimahaikideek haren "Argiantza" eleberria saritu baitute

111 Akademia aldizkarirako 
eskaini zuen elkarrizketaren 
pasartea. Osorik irakurtzeko: 
111akademia.eus-en.
liburuaren izenburua ‘argiantza’ 
da, baina ‘ilunantza’ ere izan 
zitekeen. zergatik egin zenuen 
lehenengoaren aldeko hautua?
‘Argiantza’ izango zela eraba-
kita neukala konturatu nintzen 
‘Ilunantza’ ere izan zitekeela. 
Bien definizioak ikusten hasi 
eta jabetu nintzen, azken ba-
tean, bien arteko ezberdinta-
suna ikuspuntuan datzala; 
batzuetan iruditzen zaizu 
ilunantza dagoela, besteetan 
argiantza. Baina edozein ka-
sutan argi askorik ez dagoela. 
Hori da ideia. Idazten hasi 
aurretik beti erabakia izaten 
dut izenburua. Horretan ez 
dut zalantza handirik izaten.
zinema-aretoetan kokatu duzu 
istorioa. ezaguna zaizulako, aka-
so?
Nire liburu guztien sorreran 
irudi bat egoten da, lehenen-
go bi orrialdeetan agertzen 
dena, azken batean. Urteetan 

izaten dut buruan biraka iru-
di hori, eta irudi hori ezartzen 
denean badakit liburu bat egon 
litekeela horren atzean. Zine-
ma atariaren irudia, itsasoa-
rena… handik etorri ziren 
gainerakoak. Baina egia da 
zinema-aretoen mundua eder-
ki ezagutzen dudala: akomo-
dadore asko ezagutu ditut. 
Nire aitona ere akomodadorea 
izan zen: fabrikan lan egiteaz 
gain urtetan Zumarragan ako-

modadore lana izan zuen. 
Horrez gain, gerora ere eza-
gutu ditut akomodadoreak 
Donostian, Iruñean zein herri 
txikietan. 
aipagarria da nola biribiltzen 
duzun kontatzen duzun hori des-
kribapenekin.

Oso ondo neurtu behar dira 
hitz guztiak. Beti esan izan 
didate zinemaren eragina 
dutela nire liburuek, eta zen-
tzumenek garrantzia handia 
dutela. 

Niri narrazio sentsorialak 
interesatzen zaizkit.

eSkualdea

Pello Lizarralde, iazko udan ateratako argazkian. ttAp

1996 Joxean Agirre: Elgeta
1997  Ur Apalategi: Gauak eta hiriak
1998  Koldo Izagirre: Nik ere Germinal! egin gura nuen aldarri
1999  Lourdes Oñederra: Eta emakumeari sugeak esan zion
2000 Ramon Saizarbitoria: Gorde nazazu lurpean
2001 Joseba Sarrionandia: Lagun izoztua
2002  Anjel Lertxundi: Zorion perfektua
2003  Bernardo Atxaga: Soinujolearen semea
2004  Pako Aristi: Gauza txikien liburua
2005  Juan Kruz Igerabide: Hauts bihurtu zineten
2006  Karmele Jaio: Amaren eskuak
2007  Jokin Muñoz: Antzararen bidea
2008  Anjel Lertxundi: Zoaz infernura, laztana
2009  Irati Jimenez: Nora ez dakizun hori
2010  Ur Apalategi: Fikzioaren izterrak
2011  Harkaitz Cano: Twist
2012  Ramon Saizarbitoria: Martutene
2013  Miren Agur Meabe: Kristalezko begi bat
2014  Mikel Peruarena: Su zelaiak
2015  Katixa Agirre: Atertu arte itxaron
2016  Kirmen Uribe: Elkarrekin esnatzeko ordua
2017  Uxue Alberdi: Jenisjoplin
2018  Harkaitz Cano: Fakirraren ahotsa
2019  Karmele Jaio: Aitaren etxea
2020  Pello Lizarralde: Argiantza

Jaiok Adunan jaso zuen saria, 2006ko udaberrian. AIURRI

Ibilbide oparoa

"Argiantza" eleberriaren azala. eReIn

eSkualdea

ErrEDaKzioa AMASA-ViLLABOnA
Elkarte gastronomikoak ire-
kitzeko Gipuzkoako deialdia-
rekin bat egin dute Irrintzi 
elkarteak edota Behar Zana 
Elkarteak. Udalari babesa es-
katu diote. Gutuna helarazi 
diote, honakoa: "Bizi dugun 
pandemia egoera honek guz-
tion bizitza hankaz gora jarri 
du, baita Amasa-Villabonako 
elkarte gastronomiko guztie-
na ere. Badira sei hilabete gure 
elkarteetako ateak itxi behar 
izan genituela. Sei hilabete 
herritarrok ezin izan duguna 
gure elkarteetan bildu, sei hi-
labete hain kuttunak ditugun 
gure txokoetako bizitza itxi 
genuena. Egoerak hala eska-
tzen zuen eta ezinbestekoa 
zela ulertu genuen. Gaur egun 
ordea, egoerak hobera egin 
duen honetan, gure elkartee-
tako bizitza berreskuratzeko 

garaia badela deritzogu. He-
rriko elkarteen egoerak ezber-
dinak izanik ere, guztiok gure 
ateak irekitzea beharrezkoa 
dugu. Egoerari egokituta nos-
ki, beharrezkoak diren neurri 
eta protokoloak jarraituta. 
Arduraz jokatu dugu orain arte 
eta arduraz jokatzen jarraitu-
ko dugu. Gure elkarteak ere 
toki seguruak izan dira eta 
izaten jarraituko dute.

Bat egiten dugu Gipuzkoako 
hainbat elkarteek Eusko Jaur-
laritzari elkarteak irekitzeko 
luzatu dien eskaerarekin.

Lerro hauen bidez Udalari 
Eusko Jaurlaritza edota dago-
kion erakundeen aurrean gure 
eskaera babestu dezan eska-
tzen diogu, Amasa-Villabonak 
elkarteetako bizitza berresku-
ratzea beharrezkoa baitu. Gure 
ateak laister irekiko ditugula-
koan agurtzen gara.

Udal Gobernu taldeko kideek elkarteko ordezkarien eskutik jaso zuten gutuna. AIURRI

Elkarte 
gastronomikoak 
irekitzeko ekimena
Amasa-Villabonako elkarteek Udalari babesa ematea eskatu 
diote, Eusko Jaurlaritzari eskaera bideratzeko garaian

xaBiEr LaSa ZiZURKiL
Zizurkil herri hezitzaileen sa-
rean sartu da; oraingoz, Eus-
kal Herrian 35 udalerri dira 
OinHerri-rekin elkarlanerako 
hitzarmena sinatu dutenak. 
“Bat egiten dugu Oinherri-ren 
filosofiarekin. Udalaren eta 
herriko eragileen arteko elkar-
lanean sinesten dugu, eta 
horrela, eragile horiek forma-
zio saioetan parte hartu ahal 
izango dute hemendik aurre-
ra”, adierazi zuen Iker Urru-
zola alkateak.

Maite Azpiazu herri hezi-
tzaileen sarea sustatzeko 
OinHerri elkarteko kideak poza 
agertu zuen, Zizurkilgo uda-
lerria ere herri hezitzaileen 
sarean sartu delako. “Zizurki-
lek gure filosofia txertatzeko 
ilusio eta gogo handia dauka 
eta bidelagun izango gaitu, 
beharrezko aholkularitza eta 

formazioa eskaintzeko orduan. 
Eta nolaz ez, kolektiboan lan 
egiteak dakartzan babes eta 
sinergia guzti horiek aprobe-
txatzeko. Zizurkilen bada He-
rriBiziGune eragile taldea, eta 
berarekin elkarlanean jardun 
izan dugu. Eurek izan ziren 
OinHerri elkartearekin harre-
manetan jarri gintuztenak”.

OinHerri elkarteak hezkun-
tza ardura partekatu baten 
gisa ulertzen duela adierazi 
du Azpiazuk: “Familiaz eta 
eskolaz haratago herria bera 
eremu hezitzailea dela irudi-
tzen zaigu,; herritarrak eragi-
le hezitzailetzat jotzen ditugu. 
Hezkuntza ez delako haurtza-
roan hasi eta bukatzen den 
prozesu bat. Ulertzen dugu 
gutako bakoitza jaiotzen ga-
renetik hiltzen garen arte he-
zigarriak garela, eta aldi berean, 
hezitzaileak garela”.

Maite Azpiazu eta Iker Urruzola. AIURRI

herri hezitzaileen 
sareko kide dira 
zizurkil eta asteasu
Hezkuntza formal eta ez formaleko eragileek eta herrigintzako 
elkarteek elkarrekin lan egitea helburu du ekimenak

eSkualdea

ErrEDaKzioa AMASA-ViLLABOnA
Beatriz Unzue Amasa-Villabo-
nako alkatea aritu zen bozera-
maile lanetan, Tolosan egin 
zuten agerraldian. Honako 
adierazpena irakurri zuen: 
"Osasun mahaia eratzeko pro-
posamena aurkeztu genuene-
tik arloz arlo lanketa burutzen 
aritu gara, Tolosaldean osasun 
arreta publikoa eta kalitatezkoa 
izan dezagun. Antolatutako 
lan mahai ezberdinetan, ko-
kapena, zerbitzu kartera eta 
zehaztu beharreko bestelako 
gaiak hausnartu ondoren, Al-
kateen Foroa deitu dugu gure 
proposamena Tolosaldeko 
Osasun Eremuko alkate guz-
tiekin elkarbanatu eta egon 
daitezkeen ekarpenekin osa-
tzeko asmoarekin. Arduraz eta 
erantzukizunez jokatzea da-
gokigu eskualdeko alkateoi, 
hori horrela oraindik alkateon 

mugimenduan parte hartzen 
ari ez diren alkateei, Alkateen 
Foroan parte hartzera gonbi-
datu nahi ditugu, elkarrekin 
eta denon artean adostu de-
zagun zer nolako osasun eredua 
eta azpiegiturak behar ditugun 
Tolosaldean. Ekainaren 9an 
Gotzone Sagardui Osasun Sail-
buruarekin bilera egingo dugu, 
eta eskualde osoko herritarren 
onurarako, Tolosaldeak ahots 
bateratua izatea da zentzuz-
koena eta eraginkorrena, etor-
kizuneko ospitale publiko 
berriaren inguruko erabakiak 
Eusko Jaurlaritzako Osasun 
sailarekin batera elkarlanean 
hartzeko".

Tolosaldeko Alkateen Mu-
gimendua 25 alkatek osatzen 
dute. PSE-EEko kide diren 
Larraulgo eta Andoaingo al-
kateak ez dira mugimendu 
horretan murgildu. 

Argazkian, Unzue, Urruzola eta Legarra Aiztondo bailarako alkateak. AIURRI

Eskualdeko alkateen 
bilera Sagardui 
Sailburuarekin
datorren ekainaren 9an eskualdeko ospital publikoaren 
egitasmoa aurkeztuko diote Osasun Sailburuari

ErrEDaKzioa ZiZURKiL
Kanpaina berriaren helburua 
beira-ontzien kopurua han-
ditzea da, kalitatezko sailka-
pena eta birziklapena handi-
tzeko. Mankomunitateak 
landa-lana egiteari ekingo dio, 
bisitariak ostalaritza-gunee-
tara bidali. Bisitaldi horietan 
beirazko ontzien birziklape-
nari buruzko argibide gehiago 
eskainiko dituzte. 

Datorren ekainaren 14ra 
bitarte, langile kualifikatuak 
hurbilduko dira ostalarienga-
na. Lehen fase horretan, argi-
bideak azaldu eta beharrizanak 
antzemango dira; ostalari 
bakoitzak sortutako hondakin-
bolumenaren arabera, edu-
kiera handiagoko ala txikia-
goko ontziak banatuko zaizkie 
ostalariei. 

Sentsibilizazio kanpaina 
horren bitartez beirazko hon-

dakinak birziklatzeko erraz-
tasunak emango zaizkie ta-
bernariei. Kanpaina ez da hor 
amaituko, aurrerago bisitariek 
bigarren aldiz pasako baitira, 
bereizketa behar bezala egiten 
ari direla ziurtatzeko. 

Tolosaldeko Mankomuni-
tateak ohar bidez zabalduta-
koaren arabera, "oso garran-
tzitsua da ostalariekin lanki-
detza, gaika bildutako beira-
kopuruak gora egiten jarrai 
dezan. Izan ere, ostalaritzan 
sortzen da erabilera bakarre-
ko beira-hondakinen % 50a, 
eta, beraz, ostalaritza funtsez-
ko sektorea da birziklatze-
helburuak lortzeko". Eskual-
deko mankomunitatearen 
arabera, "alor horretan egin-
dako edozein aurrerapenak 
hobekuntza esanguratsua 
ekarriko du, klima-aldaketaren 
aurkako borrokan".

Teknikariek bisitaldiak egingo dituzte ostalaritza-guneetara. AIURRI

ostalaritza sektorean 
sortzen den beira 
birziklatzeko deia
Tolosaldeko Mankomunitatea Amasa-Villabonan, Andoainen 
eta Zizurkilen burutzen ari da kanpaina

Aspillan barazki ekologikoak landatzen ditugu, 

 lurra mimoz eta errespetuz landuaz.

Andoaindarrak gara, emakume gazteak eta  

gure ondare kulturala defendatzen dugu.

Salmenta zuzena, bitartekaririk gabea...  

zuzenean baserritik etxeetara.

Gainean dugun ekaitza gainontzeko 
planetakideei eta Lur osoari inporta 
balitzaie bezala, argazki hau atera 
nuenean, gizakiok gure zilborrari 
begiratzeko dugun joeraz pentsatu nuen.

argazkia eta testua: aitor alkain

 
Datu teknikoak:
• olympus E-M10 Mark ii  
• f/9  
• 1/80 sg. 
• 19 mm.  
• iSo - 320

irudi

zU ErE argazKiLari: 
zure argazkia irudiz irudi 
atalean argitaratu nahi baduzu, 
jar zaitez gurekin 
harremanetan:  
diseinua@aiurri.eus



aiztoNdo

aiNhoa giL AiZTOndO
Egun handia izan zen Amasa-
Villabona eta Zizurkilentzat. 
Bi udalerriek UEMAn sartze-
ko eskaera egina zuten, eta 
horixe zen batzar orokorreko 
puntuetako. Gurea aretoan 
elkartutako kideek, ahobatez 
onartu zuten eskualdeko bi 
herriak UEMAko kide gisa 
onartzea. Aurrerantzean, 90 
kide izango ditu Udalerri Eus-
kaldunen Mankomunitateak.

UEMAren sorreraren 30. 
urteurreneko batzarra izan 
zen maiatzaren 29koa. Beatriz 
Unzue Amasa-Villabonako 
alkateak egin zituen harrera 
lanak eta hark eman zien on-
gietorria gerturatu ziren guz-
tiei. 1991an sortu zuten Uda-
lerri Euskaldunen Mankomu-
nitatea, Aizarnazabalen egin-

dako festan. Urteurren boro-
bila da aurtengoa, baina 
egoerak ez du utzi behar be-
zala ospatzen. Amasa-Villa-
bonan egindako batzarrean, 
urte hauetako errepasoa egin 
dute, eta egoerak uzten duen 
bezain laster, ospakizun han-
dia egiteko asmoa dutela ira-
garri dute.

aho batez 
Maiatzaren 29ko batzarreko 
puntuetako bat, Amasa-Villa-
bona eta Zizurkil mankomu-

nitateko kide gida onartzea 
zen. Aho batez onartu zituzten 
bi herriak eta honenbestez, 90 
herriz osatuko da mankomu-
nitatea. Iker Urruzola eta Bea 
Unzue Zizurkil eta Amasa-
Villabonako alkateek hartu 
zuten hitza. Hitz joko batez 
lotu zituzten bi herriak, eta 
Pello Mari Otañoren bertso 
bat ere abestu zuten, euska-
rarekiko konpromezua eraku-
tsi, eta eskerrak emateko.  

ekitaldia
Batzarra amaituta onartuta, 
ekitaldi instituzionala egin 
zuten eta bertan izan ziren 
euskalgintzako eta erakunde 
publikoetako ordezkari ugari. 
Beatriz Unzuek zabaldu zuen 
ekitaldi instituzionala. Amasa-
Villabonak azken hamarka-

datan euskara suspertu eta 
indartzeko egin duen lana eta 
ahalegina izan zituen hizpide 
eta gogoan hartu zituen lan 
horretan aritu diren hainbat 
eragilera eta herritar. 

UEMAko lehendakari Iraitz 
Lazkanok ere hartu zuen hi-
tza ekitaldian:  “Erdaren 
erauntsiari aurre egiteko, 
euskararen ekosistema osoa 
elikatuko duen egiturazko 
neurri sendoak behar ditu 
euskarak, urte askoan egin 
dugun bidea eta lana benetan 
loratu dadin”. 

Kontseilua osatzen duten 
euskararen gizarte erakundeen 
izenean, Kontseiluko idazka-
ri nagusi Paul Bilbaok zorionak 
eta eskerrak eman zizkion 
UEMAri: “Eskerrik asko eus-
kararen normalizazio-proze-
suaren bihotza diren hizkun-
tza-arnasguneak bizirik man-
tentzeagatik; eskerrik asko 
arnasgune diren udalerri 
horietan politika aurrerakoiak 
sustatzeagatik; eskerrik asko 
euskaraz biziko den herrian 
bidea irekitzeagatik. Finean, 
arnasguneetan bizi ez garen 
euskaldunontzat, ikusgarri 
egiten duzue euskaraz nor-
maltasunez bizitzerik bada-
goela”.

erakunde publikoak
Hainbat erakundetako ordez-
kariak gerturatu ziren Gurea-
ko ekitaldira. Esaterako, Miren 
Dobaran Eusko Jaurlaritzako 
Hizkuntza Politikarako sail-
buruordeak eta Mikel Arregi 
Nafarroako Gobernuko Eus-
karabidea Euskararen Nafar 
Institutuko zuzendariak har-
tu zuten hitza. Udalerri eus-
kaldunen eta arnasguneen 
garrantzia, UEMAk egindako 
ibilbidea eta erakundeen ar-
teko elkarlanaren garrantzia 
nabarmendu zuten biek.

Taldeko argazkia eginda 
amaitutzat eman zuten eki-
taldia. UEMAko zuzendaritza 
taldeko kideak, erakundeeta-
ko ordezkariak, eta euskalgin-
tzako hainbat ordezkari elkar-
tu dira Gurea antzokiko esze-
natoki gainean.

UEMako kide dira 
amasa-Villabona eta 
zizurkil
Maiatzaren 29an egin zuten UEMAko batzar orokorra, Amasa-Villabonan. Bertan erabaki zuten 
Amasa-Villabona eta Zizurkil Udalerri Euskaldunen Mankomunitateko kide gisa onartzea

UEMAren ekitaldi nagusia Amasa-Villabonako Gurean egin zuten.  AIURRI

Bi UDaLErriEtaN 
UEMaN SartzEKo 
EraBaKia aho 
BatEz hartU Da

zizurkil

aiNhoa giL ZiZURKiL
Herriko hainbat eragileren 
lankidetzarekin ibilbide gida-
tu-antzeztua egin zuten.

Zizurkil herriaren iragana 
hobeto ezagutzeko aukera 
eskaini zuen Maiatza Saltsan 
ekimenaren baitan antolatu-
tako ibilaldiak. Joxe Arregi 
plazan jarri zuten hitzordua. 
Unai Mendizabalek egin zien 
ongietorria gerturatu zirenei 
eta ondoren, Bukalai dantza 
taldeko hiru dantzarik agurra 
dantzatu zuten. Bertsotan, 
ibilbidean murgiltzeko gon-
bita luzatu zuen jarraian Men-
dizabalek: “nondik gatozen 
jakin behar baita, gaur zer 
geran ulertzeko”.

eragile ezberdinak
Akezko errotan egin zuten 
lehen geldialdia. Malli Usa-
biaga zenak kontatutako isto-
rioa ekarri zuen gogora bertan 
Mendizabalek eta bertaratu-
takoek adi-adi eta irribarretsu 
entzun zuten. Akezko errota 
barrutik ezagutzeko aukera 
ere izan zuten. Azalpenak 
ematen aritu ziren errotako 
nagusiak. Modu ikusgarrian 
zaindu dute errota eta ondareaz 
gozatzeko aukera eskaini zu-
ten etxeko ateak zabalduz. 

Pedro Mari Otaño ikastetxe-
ko ikasleek errotaren inguru-
ko xehetasunak jakinarazi 
zituzten, antzerki bidez. Era-
gile ezberdinak arduratu ziren 
ibilbidean zehar hainbat eki-
taldi eskaitzeaz, eta bikain 
aritu ziren guztiak ere. Antzer-
kia amaituta, ‘Errota zahar 
maitea’ abestu zuten, ikuslee-
kin batera. 

Akezko auzoan gora, hile-
rriraino iritsi ziren ibiltariak. 

Urkamendi elkarteko kideak 
aritu ziren taldearen bidela-
guntza egiten. Hilerrira iritsi-
ta, Unai Mendizabalek bere 
poema bat irakurri zuen. Bi-
zitza eta heriotza uztartu zituen 
hilerri aurrean. Loatzoko Mu-
sika Eskolako musikari gazteek 
hartu zuten lekukoa. Doinu 
ederrak eskaini zituzten bertan 
eta ondoren, trikiti doinuen 
laguntzaz, kalejiran ekin zio-
ten bideari. 

antzerkia, kantua, musika
Udaletxearen aurrealdean 
zeuden zain Zubimusu ikas-
tolako kideak. Luzuriagako 
harria izan zen haiek landu-
tako gaia. Udaletxean dago 
egun Luzuriagako harria, hi-
larri borobila da, aurpegi ez-
berdinak zizelkatuta dituena. 
Oso harri berezia da eta haren 
jatorriaren inguruan aritu zi-
ren Zubimusuko ikasleak, 
kantuz eta antzerkiz. Txalo 
artean amaitu zuten euren 
ekitaldia gazteek. 

Unai Mendizabalek hartu 
zuen berriz ere ekimenaren 
gidaritza. Bertsopaperak abes-
tu zituen bertaratutakoen 
laguntzaz. Hilketa beldurgarri 
batzuk izan zituzten gaitzat. 
Joxe Larrañaga Juaristi men-
darotarrak, heriotza zigorraren 
zain kartzelan zegoela (1826), 
bertsolari bati enkarguz eska-
tutako sorta beltza abestu 
zuten.

Pello Mari Otaño plazan egin 
zuten azken geldialdia. Hantxe 
zeuden zai San Millan eskola-
ko kideak. Donemiliagako 
markesaren inguruko pasadi-
zo ezberdinak antzeztu zituz-
ten haiek. Berak siesta egin 
artean herriko jaiak eteteko 

agindua eman zuenekoa, adi-
bidez. Ekitaldia amaitzeko, 
Bukalai dantza taldeko kideek 
fandangoa eta arin-arina dan-
tzatu zituzten eta ondoren, 
pintxo goxoa dastatu ahal izan 
zuten plazara gerturatu ziren 
guztiek. Giro ederrean amaitu 
zen ekitaldia, eguerdi inguruan. 

elkarlana
Herriaren inguruan ikasi, ira-
gana hobeto ezagutu eta goiz 
ederra pasatzeko aukera es-

kaini zuen maiatzaren 23ko 
ekitaldiak. Hamarnaka herri-
tarrek hartu zuen parte anto-
laketa lanetan eta ekitaldi 
ezberdinak eskaintzen. Buka-
lai dantza taldea, Loatzo Mu-
sika Eskola, Pedro Maria Otaño 
ikastetxea, Zubimusu ikasto-
la, San Millan ikastetxea, Unai 
Mendizabal, Urkamendi el-
kartea, Teodoro Hernandore-
na Kultur taldea… guztien 
arteko elkarlanak fruitu ederra 
eman zuen.

Donemiliagako markesaren inguruko istorioekin amaitu zen ibilaldi antzeztua.

herria ezagutzeko 
ibilaldi  
gidatu-antzeztua
Unai Mendizabal gidari zela, ibilaldi gidatu-antzeztua egin zuten 
Zizurkilen joan zen maiatzaren 23an

Joxe Arregi plazatik abiatu, eta herriguneraino iritsi arte, txoko politetan 
barrena ibili ziren. AIURRI

Akezko errota ezagutzeko aukera eskaini zuten bertako nagusiek. AIURRI

aNdoaiN

xaBiEr LaSa AndOAin
zertan oinarrituko da ikastaroa?
Bi ikastaro izango dira, berez. 
Lehenbizikoa, bost hilabete 
arteko txakurkumeak dauz-
katen jabeentzat bideratuko 
da. Sozializazioa (beste zaku-
rrekin zein pertsonekin), oi-
narrizko trebeziak (deituz gero 
kasu egitea, uhaletik tira egin 
gabe paseatzea…), etorkizu-
nean arazoak saihestea… ditu 
helburu. Izan ere, zakurra 
etxera ekartzen da, baina maiz, 
berarekin zer egin ez daki jen-
de ugarik. Handitzen ari den 
gizarte arazoaz ari gara min-
tzatzen. Eta ikusi besterik ez 
dago azken urtetan zenbat 
hazi den zakurren kopurua; 
zer esanik ez pandemia zabal-
du zenetik geroztik.

Tartean, masailezurraren 
indarra kontrolatzeko teknikak 
garatzea azpimarratuko da, 
ez baitiogu berez badaukan 
garrantzia ematen. Normalki 
ez dute hozka egiten, eta jo-
lastea izaten dute gogoko; 
baina egunen batean arrazoi-
ren bat baldin badaukate, 
arriskutan sentitzen badute 
euren burua, isatsa zapaltzen 
bazaie… bada, egin, egingo 
dute kosk, eta mina eragin.  

Printzipioz, ez da gomen-
dagarria lau urte baino gutxia-
goko ume bat daukan familiak 
zakurrik edukitzea. Helduekin 
zintzo egongo da zakurra 
etxean; baina umeak ez dira 
kontziente zakurrak ez dau-
kala zertan jasan behar egiten 
zaion guztia, ez baita jostailu 

bat. Azken aldian, aholkulari 
gisa, dei ugari jaso ditut la-
guntza eskatuz, umeek hoz-
kadak sufritu dituztela-eta. 
Uste dena baino larriagoa da 
errealitatea; AEBetan, urtean 
lau milioi hozkada zenbatzen 
dituzte, horietatik %75ak 12 
urtez beherako umeak dire-
larik biktimak.
eta bigarrengo ikastaroa?
Zakur helduagoak dauzkatenei 
begira egingo da, eta oinarriz-
ko obedientzia (etzan, eseri, 
geldi…) landuko da, batez ere. 
Lehen esan dudan bezala, ez 
dakizunean zer egin zakurra-
rekin ez duzulako esanekoa, 
bada, obligatu egiten diozu 
hau eta beste egitera, eta ho-
rrek jabearen eta zakurraren 
arteko borroka dakar; hortik 
datoz arazoak, maiz. 

Ikastaro baterako zein bes-
terako balio dute zenbait prin-
tzipiok. Hala nola, kontua ez 
dela zakurrei erakustea, baizik 
eta jabeei zenbait teknika es-
kaintzea, horiek gero etxean 
landu ditzaten zakurrarekin; 
nola hezi duzun, halakoa ate-
rako zaizula zure zakurra; 
zakurrak ez direla gizakiak, 
eta ez dituztela ulertzen kale-
ko arauak edo jabeek zer adie-
razten dien, eurekin keinuak 
erabiliz aisago lortzen direla 
komunikazioa eta elkarrekin-
tza; keinu horiek ezin dutela 
kontraesankorrak izan, gaur 
gauza bat eta bihar kontrakoa…

Teknika erraz, dibertigarri 
eta berritzaileak ikasten dira 
ikastaroetan, eta zakurren 
jabeak animatuko nituzke ager 
daitezen. 
zakurren jokabideak aldatzeko 
oinarri zientifikoa daukaten giza 
metodoak erabiltzen dituzula 
diozu zure web orrian (hezikan.
com).
Errefortzu positiboaren prin-
tzipioa du oinarri nik lantzen 
dudan hezibideak. Zakurrek, 
gizakien gisa, errazago ikasten 
dute erakusten badiegu zer 
nahi dugun beraiek egin de-
zaten, eta horretarako, sari-
tzearen estimuluak berebizi-
ko garrantzia dauka. Zigorrez, 
beldurrez, mehatxuez... ba-

“Nola hezi duzun, 
halakoa aterako zaizu 
zakurra”
iNGrid etxeBerria AndOAinGO ZAKUR HEZiTZAiLEA ETA AHOLKULARiA

ingrid Etxeberria zakurren psikologia aztertzen dituen hezitzaile eta aholkulari andoaindarra da. 
Zakurrak egoki hezteko ikastaroak antolatu ditu ekainean zehar

Ingrid, bost urte zituela zakurtegitik hartu zuen Baloo zakurrarekin.  AIURRI

aNdoaiN

liatzen den hezibidea kalte-
garria da, horrela ez zaio ira-
kasten zein den jokabide 
egokia.

Gizakiekin baliagarri diren 
metodoetan sinesten dut, jo-
kabide desegokiak aldatzea 
helburu dutenean. Zakurren 
inguruarekin, eguneroko erru-
tinarekin edo zakurrak maite 
dituen zenbait gauzekin (jana, 
jostailuak...) jokatuz eta kon-
trolatuz, frogatu da alda ditza-
kegula zakurraren jokabideak. 
oso kritiko zara telebistetako 
zakurren heziketari buruzko zen-
bait programekin edo lepoko 
elektronikoekin...
Asko dauzkagu ikasteko herri 
anglosaxoietatik, oso atzera-
tuta gabiltza arlo horretan. 
Izuan oinarritutako eskema 
zaharkituak, orain 20-30 urte 
ikasitakoak aplikatzen segitzen 
dute hezitzaile askok oraindik, 
eta kostatzen ari zaie plan-
teamendu berritzaileetara 
egokitzen. Esate baterako, 
telebistako Cesar Millan (El 
encantador de perros) edo 
Borja Capponi (Malas pulgas) 
ez zaizkit eredugarriak irudi-
tzen.

Azken batean, galdera batek 
laburbil dezake kontua: zer 
nahiago duzu, zure zakurra 
menekoa izatea nahi duelako 
ala beldurra duelako (menekoa 
ez izanez gero ondorioen bel-
dur delako, alegia)? Azken 
finean, ez dago misteriorik, 
zakurrek bi modutara ikasten 
dute: gogo onez ala txarrez.
iruditzen zaizu zakurra eduki 
nahi duten pertsonek, lehenbizi, 
ikastaroren bat egin beharko 
luketela?
Bai, egokia izango litzateke; 
lehenbiziko eta behin, zakurren 
jokabide eta hizkuntza inter-
pretatzen ikasteko. Egun, 
arrisku potentzialeko zakurren 
jabeei azterketa psikoteknikoa 

egiteko eta segurua ateratze-
ko eskatzen zaie bakarrik; 
horiek baldintza egingarriak 
dira, nahiz ezjakina izan za-
kurren gainean.  

Jabetza arduratsuaren kon-
promisua hartzen duenaren-
tzat ziurtagiria zabaltzearen 
aldekoa naiz. Zakurren hezi-
ketarako irizpideak oinarri 
dituzten ikastaroetan eta ja-
been konpromisu sinatuetan 
sinesten dut. Baina inpresioa 
daukat erakundeek parkeen 
politika errazari eutsi nahi 
diotela; zakurrentzat propio 
egindako espazioak sustatzea, 
alegia. Beharbada oker nabil, 
baina horrek sorgin-ehizaren 
moduko zerbait ekar dezake: 
parketik suelto dabilen zaku-
rrari, to isuna! Gainera, ahaz-
ten da zakurrak ez direla kaka 
egitera atera behar kalera, 
pasiatzera baizik.

Bestalde, zakurrak kasu egi-
teko bultzatu behar dugun 
lehenengo gauza beraren eta 
jabearen arteko lotura da. Za-
kurrarekin elkarreraginean 
eta jolasean soilik lortzen da 
hori, txakurrak nahiago izan 
dezan zurekin egon bere lagun 
txakurrekin baino; izan ere, 
obedientzia arazoak normal-
ki zakurrari oso goiz askatasun 
handia emateagatik izaten 
dira. Eta hain zuzen, zakur 
parkeak guztiz kontrakoa bul-
tzatzen du, hau da, txakurra 
bere lagunekin nahi duena 
egiten uzteko lekua da, jabea 
ezertaz kezkatu beharrik izan 
gabe. Hori dela eta, txakurrak 
desobeditzen ikasten du.
kalean, lotuta ala libre?
Berez, libre behar lukete ibi-
li. Baina horretarako, pre-
miazkoa da ondo hezita ego-
tea aurrez. Berriz ere, derrigor, 
jabeak eta beren zakurrak 
hezitzeko dagoen premiara 
itzultzen gara...

"tEKNiKa Erraz, 
DiBErtigarri Eta 
BErritzaiLEaK 
iKaStEN Dira"

"zaKUrraK  
BaiNo gEhiago 
JaBEaK hEzi 
BEhar Dira"

Ingridek izugarri maite ditu zakurrak ez ezik baita euren 
heziketarekin zerikusia daukan edozer. Iraganean bizitu 
zituen bi gertakizun dauzka gogoan bereziki, uler 
dezagun zer eraman zuen animaliak hezteko orduan 
zigorrean oinarritzen diren teknikak auzitan jartzera. 
“Lehenbizikoa, gertu-gertu bizi izan nuen gertakizuna 
izan zen: mastin arrazako zakur batek bere jabeari kosk 
egin zion. Aurrez, animaliak jabeari behin eta berriro 
jakinarazia zion bakean uzteko, baina honek ez zion 
ulertzen. Erasoaren ostean, sakrifikatu behar izan zen 
zakur hori Zer pentsatua eragin zidan kontuak, 
animaliekin nola jokatzen dugun, zein gutxi dakigun 
interpretatzen adierazten digutena, alegia”.

Handik gutxira, benetan egoskorra zen Kattalin astoaren 
kargu egitea egokitu zitzaion Etxeberriari. “Harekin joan 
nintzen ikasten animaliei erakusteko, lehenbizi aztertu 
beharra dagoela nola jokatzen duen, nola komunikatzen 
den, zeintzuk diren beren beharrak. Atzera egin, aurrera 
egiten edo musu ematen irakatsi nion, ogi pusken, 
azenarioen… bitartez (youtuben ikusgai burros eta 
refuerzo positivo idatzita). Azken batean, elikatzen dituzun 
animalia guztiekin da aplikagarria errefortzu positiboaren 
filosofia”. Zakur heziketaren munduan etengabe formatzen 
dabilela dio, eta dakien horretatik asko hezikan.com web 
orrian zabaltzen du. Bertan hainbat aholku edo baliabide 
jakingarri luzatzen dizkie zakur jabeei, maiz ilustrazio eta 
grafiko ikusgarriekin.  

Zigorrak ez baizik eta sariak oinarri dituen errefortzu positiboaren 
filosofia praktikatzen du Etxeberriak, zakurrak hezitzeko orduan.

Animalien jokabideen behatzailea

eSkualdea

ErrEDaKzioa AndOAin
Zientzia eta naturari lotutako 
esperimentazio eta presta-
kuntza artistikorako hiru ego-
naldi antolatu dituzte Alkiza-
ko Ur mara Museoan. Adinez 
nagusia den eta interesa duen 
edonork har dezake parte ego-
naldietan; hala azaldu dute 
antolatzaileek: "Artea, natura 
eta erronka berriak maite di-
tuzten pertsonentzat sekula-
ko gozamena izango da". 
Ekainaren 25era arte egongo 
da izena emateko aukera, eta 
Alkizan ostatu hartzeko auke-
ra ere badagoela adierazi dute.

Helburuak bi direla azaldu 
dute sustatzaileek. Batetik, 
diziplina arteko elkarrizketa 
sortzea; hots, artista eta sor-
tzaileak ez ezik, zientzialariak, 
pentsalariak, irakasleak eta 
jakin-nahia duten herritarrak 
"elkarrizketa sortzaile baten 
partaide" egitea. Eta bestetik, 
naturagune batean esperi-
mentatzeko aukera eskaintzea.

Aste bakoitzean gai bat lan-
duko dute parte-hartzaileek, 
eta horretarako, Koldobika 
Jauregi eta Elena Cajaraville, 
museoaren sortzaileak, izan-
go dituzte bidelagun. 

Izena emateko epea zabalik dago. AIURRI

Sormen egonaldirako 
deialdia zabalik dago 
Ur Mara museoan
"Artea, natura eta erronka berriak maite dituzten pertsonentzat 
sekulako gozamena izango da", diote sustatzaileek

ErrEDaKzioa AndOAin
Joxe Arruti gozogilearen ospea 
handituz doa, eskualdetik 
kanpo. Euskadi irratiak bota 
zion erronka onartu eta, Gas-
teizko Artepan okindegiarekin 
batera, ponpeyako okinek 
ekoizten zuten ogia egin zuen. 
2.000 urte atzera egindako 
ogiaren errezeta dastatu ahal 
izan dute andoaindar batzuk, 
eta bezeroak gose geratu dira. 
Eskaerak ikusita, ekainaren 
11tik 13ra "Pannis Quadratus" 
ogia erosteko aukera izango 
da Arrutin. Hori bai, enkarguz 
egingo dute. Beraz, interesa 

duenak 943 593 777 telefono 
zenbakira deitu behar du. Edo 
Arrutitik bertatik igaro.

Irratian bikain definitu zuten 
ogi berritua dastatzearen es-
perientzia: "Oso zapore bere-
zia du. Mitxoleta haziek, pe-
rrixalerenek eta, batez ere, 
mihilu haziek egiten dute 
'pannis quadratus'aren zapo-
rea berezi. Anis ukitua balu 
bezala uzten du zapore arras-
toa ahoan. Ogi sendoa da, osoa, 
eta itxura ederrekoa. Ponpe-
yako okinek egin zuten bezala,  
lau ebaki diametral eginda, 
zortzi triangelutan banatua".

Joxe Arruti gozogilea. AIURRI

Ponpeyako okinek 
egiten zuten ogia 
ekoiztuko du arrutik
"Pannis Quadratus" ogi berritua Arrutin salgai izango da, 
ekainaren 11tik 13ra. Eskaera enkarguz egin beharko da

BioloGia

UNai orMazaBaL BiOLOGOA

KOLABORAZiOAK

Aurreko aleetan ikusi izan dugun 
bezala, Euskal Herriko eta 
Gipuzkoako baso eta mendietan 

ezezagunak egiten zaizkigun animaliak 
egon daitezke. Hala ere, Euskal Herriak 
eremu zabalegia izan ez arren, animalia 
hauek ikuskatzeko toki guztietara joan 
ahal izatea ez da beti posible. Horregatik, 
honako ale honetan, azken urteetan 
zehar gure gertuko inguruneetara 
hedatzen ari den animalia batez hitz 
egingo dugu. Nahiz eta orain dela 
hamarkada batzuk bere hedadura Araba 
eta inguruko ibai eta erreketara soilik 
mugatua egon (de Luzuriaga et al., 
2008), badirudi Gipuzkoa eta Bizkaiko 
lurrak berreskuratzen hasi dela animalia 
hau ibaien garbitasunaren eta 
kalitatearen hobekuntzarekin batera. 
Aipatzen ari garen animalia hau noski, 
igaraba (Lutra lutra) da. 

Igaraba, aurreko asteetan ikusi 
genuen katajineta ez bezala, 
mustelidoen familiako ugaztun 
karniboroa (Carnivora ordenekoa) da. 
Mustelidoen familiak, Euskal Herrian 
nahiko arruntak diren, erbinude, 
lepazuri, lepahori edota azkonarrak 
biltzen ditu, eta igaraba, horien artean 
dagoen handienetakoa da. Izan ere, 
animalia hauek burutik hasita isats 
amaierara arte neurtuta metro bateko 
luzerara iritsi daitezke. Tamaina hau, 
beren ingurunera moldatu ahal izateko 
garatu dituzten adaptazioen ondorioa 
da. Erreka eta ibaietan igerian denbora 
asko pasatzen duten animaliak izanik, 
animalia hauek gorputz forma 
hidrodinamiko bat garatu dute, gorputz 
luzanga eta hanka motzekin uraren 
erresistentzia ahalik eta gehien 
saihesteko. Aldi berean, beraien isats 
luze eta sendoa, uretan aurki daitezkeen 
harrapakin ezberdinen atzetik abiadura 
handian igeri egin eta hauek 

harrapatzeko baliabide ikaragarria da. 
Horrez gain, hanka motz horietako 
atzaparrei begiratuko ezkero ikusiko 
genuke, beste mustelidoek ez bezala 
behatzen artean azala dutela. 
Igerilekuan erabiltzen diren eskuetako 
“palen” antzera, behatzeko arteko azal 
interdigital honek urari bultza egitean, 
sortutako indarra handituko du eta 
ondorioz, harrapakinak harrapatzeko 
beharrezkoak izango diren bat-bateko 
bira horiek erraztu.

Mustelido honek, iberiar penintsula 
osoan zehar banaturik egonda, beren 
inguruneak eskaintzen dituen 
baliabideen arabera moldatu ohi dute 
beraien dieta. Hala ere, ikerketa 
gehiengoek beraien elikadura 
arrainetan oinarritzen dela erakusten 
dute (Palazón et al., 2008), batez ere 
udazken eta neguko hilabeteetan. 
Udaberria eta udako aroetan beraien 
elikadura iturri handiena arrainak 
izanda ere, badirudi harrapakari hauek 
beraien dieta dibertsifikatzen dutela eta 
saguak, igelak, sugeak edota bestelako 
animalia txikiez elikatzen direla (Melero 

et al., 2008; Serdio et al., 2002). Aurretik 
aipatu bezala ordea, gerta liteke arrai 
eskasia edota ingurumen ezberdina 
izateagatik dieta guztiz ezberdina 
edukitzea eta ibai karramarroak 
bezalako krustazeoek betetzea 
elikaduraren zati handi bat (Gallego & 
Rodriguez, 2015). 

Ibai eta erreketako arrain eta animalia 
txikien populazioak orekan mantentzeaz 
gain, ebidentzia ageri izan da kanpotik 
ekarritako espezie exotikoei aurre egiteko 
gai ere badirela igarabak. Duela 
hamarkada batzuetatik, gizadiaren eskua 
dela eta gure lurrak inbaditu dituen bisoi 
amerikarrak ez du igaraba batere 
gustuko. Igaraba populazio osasuntsuak 
dituzten ibaietan bisoi amerikarrak 
bertatik urruntzeko joera izaten du 
konpetentzia saihestu eta elikagai bila 
beste tokiren batera joatea behartuta 
(Bonesi et al., 2004; Bueno, 1996). 
Horrela bada, igarabaren presentziak 
espezie exotikoen aurkako erronkari 
aurre egiteko baliabide oso garrantzitsua 
izan daiteke. 

Gipuzkoa eta Bizkaian barrena 
igaraben behaketak geroz eta maiztasun 
handiagokoak izaten ari direla dirudi. 
Azken urtean Zumaian eta Bilboko 
Ibaizabal ibaiean ere ikusi izan dira 
ugaztun liluragarri hauek, bertako 
egunkarietako berri bihurtuz. Gure 
inguruan Leitzarango biotopoak eremu 
ezin hobea dirudi igaraba bezalako 
animalia batentzat, izan ere XX. 
mendean, Gipuzkoan azkenekoz 
behatutako igaraba bertan ikusi baitzen. 
Leitzaran ibaiean hainbat presa eraitsi 
izanak igarabaren itzulerarako abantaila 
bat ere izanik, badirudi orain arte 
osatutako pausuak jarraituz eta erreken 
garbitasuna seriotasunez hartuz gero, 
hemendik gutxira bizilagun iletsu berri 
bat izan dezakegula gure lurretan.  

Igaraba (Lutra lutra).  © google

Igaraba  (Lutra lutra)

plazaN BazaN

Ordena itzazu dortokak handitik txikira 
(handienari 1 zenbakia emanez, eta txikienari 
6). Ondoren dortoka guztien oskolak apainduko 
dituzu, honela: Lehenari edo handienari laukiak marraztuko dizkiozu, bigarren handienari 
hexagonoak, hirugarrenari erronboak, laugarrenari hirukiak, bosgarrenari biribilak eta 
seigarrenari uhinak.

Osatu lauki zuriak, honoko 
domino zati honek zentzua 
izan dezan.

Zenbat limoi-erdi ote daude koadro 
honetan? Beste zortzi elementu ere 

errepikatuta daude, bi aldiz ageri dira. 
Zeintzuk dira? Bide batez, 
margotu gustuko dituzun 

marrazkitxoak.

Aurki itzazu bi irudien artean dauden 
aldeak. H

am
aika dira guztira.



SOLUZIOAK

plazaN BazaN

EGiLEA:  
garBiñE UBEDa 

Aurki itzazu bi irudien artean dauden 
aldeak. H

am
aika dira guztira.

Marraztu zure burua 
uharte galdu honetan  

eta basamortuan, gameluaren gainean. Nor marraztuko 
duzu aldamenean? Lagunen bat? Txakurra?  
Kolore biziz margotu.

Bete itzazu sudokuaren 
lauki zuriak IZURDE  hitza osatzen duten 
letrak kontuan hartuta (I, Z, U, R, D eta 
E). Gogoratu hizki bakoitzak behin agertu behar 
duela zutabe, lerro eta area bakoitzeko.



aGeNda
OHARRA:  

Jaurlaritzak ezarri nahi dituen neurri berriekin, gerta liteke hainbat ekitaldi bertan behera geratzea

ekainaren 4tik aurrera
EMaigUzUE zUEN EKitaLDiEN BErri. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

antzerkia

aNDoaiN 
antzerkia
konpromisoa, txalo produkzioak 
konpainiaren eskutik.
Bastero auditorioa. 
Ekainak 4, ostirala 19:00.

zizUrKiL 
Kale antzerkia
turisteatzen.
Joxe Arregi plaza. 
Ekainak 16, asteazkena. 19:30.

tertulia

aNDoaiN 
tertulia feminista
emakume musulmanak. erronkak 
eta lorpenak gure gizartean
Bastero kulturgunea  
Ekainak 10, osteguna. 18:30.

HitzalDia

aNDoaiN 
genero-identitatea euskal 
dantzan
oier Araolaza adituaren eskutik.
Basteroko ekitaldi aretoa.  
Ekainak 15, asteartea. 19:00.

musika

aNDoaiN 
andoaingo rock Jaialdia
egoerara egokitutako jaialdia, bi 
toki ezberdinetan egingo dena.
• Audience. 

Ondarreta. 12:30.
• Rüdiger. 

Ondarreta. 15:30.
• Angel kaplan eta taldea.  

Bastero. 17:45
• Inoren ero ni. 

Ondarreta. 19:00 
• belako. 

Bastero. 20:45. 
Ekainak 19, larunbata. 

erakusketak

aNDoaiN 
Espazio Kuttunak
taldeko erakusketa. Iker Valle, 
oaia peruarena, patxi laskarai 
eta gonzalo etxebarriaren ekimen 
bateratu bat erakusgai.
Basteroko erakusketa gela. 
Azken eguna: Ekainak 5.

aNDoaiN 
Egurrezko artelanak
Xabier Aranburu andoaindarraren 
eskutik. Urak zizelkatutako 
egurrekin egindako artelanak.
Zumea plaza 
Txitibar taberna.

aNDoaiN 
rock Jaialdia
"Juxe" Areta goñik urte luzez 
jasotako irudiak bildu ditu 
erakusketan. Andoaingo Rock 
Jaialdiaren testigantza eta 
espiritua azaltzea du helburu.
Basteroko erakusketa gela. 
Ekainak 11 - uztailak 3.

zizUrKiL 
Ez da nire gorputza
naizen elkartearen eskutik,  
"ez da nire gorputza, zure 
begirada baizik".
Plazida Otaño liburutegia. 
Ekainak 14-28.

kirola

aStEaSU 
Udal igerilekua
Abonu bidezko kanpaina izango 
da, ez baita eguneko sarrerarik 
salduko. 
Izen-ematea: Asteasuarrak 
ekainaren 11 arte. 
Inguruko herrikideen kasuan, 
ekainaren 16tik aurrera.
Ordutegia: 11:00-20:00. 
Ekainaren 19tik irailaren 11ra.

zizUrKiL 
Pala txapelketa
"Infernuaren alde pala txapelketa 
ez-mixtoa". Finalak 
Intxaur pilotalekua 
Ekainak 6, larunbata. 11:00.

bisita giDatuak

aStEaSU 
Muskerraren bidea
Interesatuak izena ematea 
komenigarria da. hitzorduak: 
ekainak 6, uztailak 4 eta irailak 5.
Herriko plazatik abiatuta 
Ekainak 6, igandea. 11:00.

irteera

LarraUL 
gazte irteera herniora
mattin gizarte abenturak 
antolatuta. Irteera eta jolasak 
ibilbidean zehar.
Irteera: 08:00. Itzulera: 14:00. 
Ekainak 13, igandea. 11:00.

aStEaSU "Muskerraren bidea", berriro martxan
Ibilbide ezagunari lotutako bistaldi gidatuak antolatzeari berrekin dio 
Asteasuko Udalak. parte hartzeko izena eman beharra dago: 943 691 
907 / udala@asteasu.eus. 
Ekainak 6, igandea. Irteera: 11:00, herriko plazatik. 

ZinEMA
aMaSa-ViLLaBoNa

gUReA zInemA

astérix: edabe magikoaren 
sekretua  
ekainak 6, igandea. 12:00.

Poliamor para principiantes
ekainak 5, larunbata. 19:30.
ekainak 6, igandea. 19:30.
ekainak 7, astelehena. 19:30

Nur herensugearen tenplua 
ekainak 13, igandea. 12:00

otra ronda
ekainak 12, larunbata. 19:30.
ekainak 13, igandea. 19:30.
ekainak 14, astelehena. 19:30.

La casa del caracol
ekainak 19, larunbata. 19:30.
ekainak 20, igandea. 19:30.
ekainak 21, astelehena. 19:30.

aNDoaiN

bAsteRo kUltURgUneA

asterix: edabe magikoaren 
sekretua  
ekainak 6, igandea. 12:00.

cruella
ekainak 5, larunbata. 19:30.
ekainak 6, igandea. 19:30.
ekainak 7, astelehena. 19:30.

El año de la furia
ekainak 12, larunbata. 19:30.
ekainak 13, igandea. 19:30.
ekainak 14, astelehena. 19:30.

Poliamor para principiantes
ekainak 20, igandea. 19:30.
ekainak 21, astelehena. 19:30

AndOAin
zorionak gure maitiak 
Aroak 8 eta libek 6 urte betetzen dituzte 
maiatzaren 29an eta ekainaren 8an. muxu 
potoloak etxekoen partetik!!! 

•	Jose	Antonio	Mendizabal	Gabirondo.	Maiatzaren 20an, 
Asteasun

•	Jose	Antonio	Agirrezabal	Zelarain.	Maiatzaren 27an, 
Asteasun

•	Joxean	Esnal	Artola.	Maiatzaren 21ean, Andoainen
•	Juan	Hilario	Medina	Benito.	Maiatzaren 26an, Andoainen
•	Julia	Crespo	Garcia.	Maiatzaren 27an, Andoainen
•	Arantxa	Sorondo	Esnaola.	Maiatzaren 27an, Andoainen
•	Pedro	Martin	Merino.	Maiatzaren 28an, Andoainen
•	Manolo	Cruz	Tamayo.	Maiatzaren 27an, Andoainen
•	Mª	Mercedes	Outeiral	Garcia.	Maiatzaren 30ean, 

Andoainen

HERiOTZAK

ZORiOn AGURRAKZORiOn AGURRAKZORiOn AGURRAKZORiOn AGURRAK

ViLLABOnA / 
ASTEASU
zorionak june
maiatzaren 16an 
11 urte bete 
zituen June 
bergara 
zubeldiak. segi 
orain arte 
bezalaxe. muxuak. 

AndOAin
Nora Mendizabal 
ezeiza
zorionak nora! 
Jarraitu pilotan 
asko jokatzen! 
muxu handiak, 
amona miren eta 
aitona estebanen 
partetik.

ZiZURKiL
izaro
zorionak Izaro! 
ekainaren 4an  
10 urte beteko 
dituzu.  
zorionak eta 
muxu handiak 
familia guztiaren 
partez.

AndOAin
joxe Mari 
ollakarizketa
ekainaren 2an 
urteak beteko 
dituzu. Urte 
askotarako! 
otordu ear 
batekin ospatuko 
dugu. muxuak.

Jaio 
da!
Eman jaiotzen berri aiurrin eta 
interneten.  Deitu 943 300 732 
telefonora, bidali mezua 
whatsappez 619 163 537ra 
edo zatoz egoitzara.

Argitaratu baino astebete lehenago 
jasotako jaiotzak bakarrik kaleratuko 
ditugu. 

ErrEDaKzioa AndOAin
Aiurriko harpidedun izateak 
saria dakar. Oraingoan, Arru-
ti gozotegiaren eskutik iritsi 
da. Bi mila urteko ogiaren 
bertsio berritua salgai jarriko 
du laster Joxetxo Arrutik, An-
doainen duen gozotegian.  
Bulegoan ogia dastatu ahal 
izan genuen eta mundiala dago! 
Aiurrik antolatu duen zozke-
tan parte hartu nahi duzu? 
Ekainaren 10era arte duzu 
aukera. Parte hartzeko "Ogia" 
izango da hitz gakoa. Zorte 
on! Parte hartzeko moduak:
• Whatsappa: 619 163 537.
• Emaila: diseinua@aiurri.eus.
• Telefonoa: 943 300 732.

erniope gazta
Harpidedun askok eman dute 
izena, baina saridunak bi izan 
dira. Zozketa egin eta gero, 
hauexek irabazleak:
• David Guisado.
• Diego Barrasa.

ZOZKETA

'Pannis quadratus' ogia dastatzeko 
aukera, arruti gozotegiari esker

"Pannis quadratus" ogia Andoaingo Arruti gozotegiak eskainiko du.

Begoña Saralegi, Larraitz Oiartzabal 
eta Xabier Iraola sagardoaren 
irabazleak.Erniopeko gazta.

zorioN-aGurrak

eSkolak
hizkuntza eskolako 
irakasleak frantse-
seko klaseak ema-
ten ditu: eoI diplo-
ma lortzeko, min-
tza-praktikarako, 
enpresetarako 
klaseak. 693 692 
823 - 665 719 827

9 urteko haurrak, 
ukelelea ikasteko 
eskola partikularrak 
hartuko lituzke, An-
doainen. 650 341 
108

SalGai
lokal komertziala 
salgai Andoaingo 
Juan bautista erro 
kalean. 51 m2, solai-
ru bikoitza egiteko 
aukera. 61.000 euro. 
687 851 740 edur-
ne.

eroSi
Andoain inguruan lur 
sail eder baten bila 
nabil. Cesar sistiaga. 
620 720 694

Merkatu
txikiaN 
parte 
Hartzeko

emailez: 
diseinua@aiurri.
eus  
Whatsappez:  
619 163 537 
tel.: 943 300 732 
bulegora etorrita:  
arantzibia 4-5, 
behea. andoain

MERKATU TXiKiA

zorioN-aGurrak



EGiLEA:  
oLaia zaPiraiN 

GAiA:  
fESta

iluStrazioa



Kale Berria, 2. 
AndoAin 

943 591 806
ormendikirolak@

euskalnet.net

puBlizitatea



Berritze integralak
Gremioen koordinazioa

Zeramikak
gres
dutxa-itxiturak

dutxa-kabinak
zoladurak
etab.

Borda Berri industrialgunea, 4- 1. solairua. aNDoaiN         

943 592 555  -  619 446 234
www.javierzeramikak.com
info@ javierceramicas.com

A z u l e x u a k   B a i n u g e l a k


